
Nd. 43. Frumvarp til laga
um hafnargerð á Raufarhöfn.

F lm .: Gísli Guðmundsson, F innur Jónsson.
1. gr.

R íkissjóður veitir til hafnargerðar á Raufarhöfn í Presthólahreppi í Norður- 
Þingeyjarsýslu, samkvæmt áætlun, er rík isstjórnin hefir samþykkt, % kostnaðar, 
eftir því sem fé er veitt til þess í fjárlögum, allt að kr. 180000.00 — eitt hundrað og 
áttatíu þúsund krónur — gegn % hlutum  frá hafnarsjóði Raufarhafnar.



2. gr.
Ríkisstjórninni veitist heimild til að ábyrgjast fy rir hönd ríkissjóðs allt að 

kr. 270000.00 — tvö hundruð og sjötíu  þúsund króna — lán, er hafnarsjóður Rauf- 
arhafnar kann að taka, gegn ábyrgð Presthólahrepps og sýslusjóðs Norður-Þing- 
eyjarsýslu, en þó aldrei meira en % kostnaðar við hafnargerðina, eða kr. 480000.00. 
Tillag ú r rikissjóði og ábyrgð rikissjóðs eru bundin því skilyrði, að yfirum sjón 
með verkinu og reikningshald sé falið manni, sem atvinnum álaráðuneytið sam- 
þykkir.

3. gr.
Hafnarm erki skulu ákveðin af atvinnum álaráðherra i samráði við vitamála- 

stjórn ríkisins og hafnarnefnd Raufarhafnar.
4. gr.

Sérhver er skyldur til að láta af hendi lönd og mannvirki, er þarf til hafnar- 
gerðarinnar, eða undir b rau tir og vegi í þarfir hafnarinnar, svo og leyfa, að tekið 
verði í landi hans hvort heldur er grjót, möl eða önnur jarðefni og þola þær eigna- 
kvaðir, óhagræði eða takm örkun á afnotarétti, sem hafnargerðin hefir í för með 
sér, allt gegn því, að fu llar bætur komi fyrir. Náist ekki samkomulag um bæturnar, 
skulu þær ákveðnar með mati tveggja dómkvaddra mahna, að tilkvöddum  báðum 
málsaðiljum. Kostnaður við matið greiðist ú r hafnarsjóði R aufarhafnar. Nú vill 
annarhvor málsaðili ekki una mati, og getur hann þá heimtað yfirm at, en gera 
skal hann það innan 14 daga frá því matsgerð er lokið. Yfirmat skal framkvæmt 
á sama hátt, af 4 dómkvöddum mönnum, og skipi þá atvinnum álaráðherra 5. mann 
í gerðina, sem þá er form aður nefndarinnar. Kostnað við vfirm at greiði sá, er þess 
hefir krafizt, ef matsupphæðinni verður ekki breytt m eir en nem ur 10% af hinni 
ákveðnu endurgjaldsupphæð, ella greiðist kostnaðurinn úr hafnarsjóði Raufar- 
hafnar.

5. gr.
Meðfram strandlengjunni umhverfis höfnina má ekki gera í sjó fram  neina 

bryggju eða önnur mannvirki, né fylla upp eða dýpka ú t frá landi, nema eftir til- 
lögum hafnarnefndar og með samþykki sveitarstjórnar Presthólahrepps. Sá, sem 
vill gera eitthvert slíkt mannvirki, skal senda hafnarnefnd beiðni um það, og skal 
beiðninni fylgja lýsing á því, svo og uppdráttur, ef með þykir þurfa, í tvennu lagi, 
og heldur hafnarnefnd öðru eintakinu. H afnarnefnd afgreiðir síðan málið til sveit- 
arstjórnar. Sá, sem fengið hefir slíkt leyfi, skal skyldur að halda m annvirkinu svo 
við, að engin hætta stafi af þvi. Þessi ákvæði gilda og um þær bryggjur og önnur 
mannvirki, er þegar hafa verið gerð á hafnarsvæðinu.

Brot gegn þessari grein varða sektum, frá 20—500 krónum , og getur hafnar- 
nefnd látið nema burt m annvirkið á kostnað eiganda.

6. gr.
Sveitarstjórn Presthólahrepps fer með stjórn hafnarm álanna, undir yfirum- 

sjón atvinnu- og samgöngumálaráðuneytisins.
7. gr.

Framkvæmd hafnarm ála og eftirlit með höfninni og eignum hennar skal fela 
hafnarnefnd. H afnarnefnd skipa 3 menn, kosnir af sveitarstjórn Presthólahrepps. 
Nefndarmenn skulu kosnir til þriggja ára, og gengur einn iir árlega. Fyrstu  2 árin 
ræður hlutkesti, hver það skuli vera.

8. gr.
Eignum hafnarsjóðs má aðeins verja í þarfir hafnarinnar. Sveitarsjóður ábyrg- 

ist skuldir hafnarsjóðs, og sveitarstjórn hefir ábvrgð á eignum hafnarinnar.



9. gr.
Sveitarstjórn iná ekki, án levfis ráðunevtisins, selja eða veðsetja fasteignir 

hafnarsjóðs, eða kaupa nokkrar ný jar fasteignir, taka stærri lán eða lán til lengri
tíma en að þau verði greidd aftur af tekjum  þess árs, er fer í hönd, né endurnýja
slík lán eða fresta greiðslutímanum, og ekki heldur gera nein þau m annvirki við 
höfnina, sem svo eru stórvaxin, að árstek jurnar hrökkvi ekki til að koma þeim í 
framkvæmd.

10. gr.
Til þess að standa straum  af kostnaði við dýpkun hafnarinnar og byggingu 

og viðhald hafnarvirkja, svo og til árlegs rekstrarkostnaðar hafnarinnar, er heimilt 
að innheim ta gjöld þau, sem hér segir:

1. Ariegt gjald af bryggjum og öðrum m anhvirkjum , sem gerð eru samkv. 5. gr.
2. Gjöld af skipum og hátum, er hafna sig á Raufarhöfn, og farm i þeirra:

a. Lestagjald.
b. Vitagjald.
e. Vörugjald. U ndanskildar skulu þó vörur þær, er samkvæmt farm skrá skipsins 

eiga að fara til annara hafna á landinu, ef þær eru ekki settar á land.
d. Bryggjugjald af skipum, er leggjast við bryggjur hafnarinnar.
e. Festagjald af skipum, er nota festar hafnarsjóðs.
Gjöld þessi, sem og gjöld fyrir önnur afnot af eignum hafnarinnar skulu á- 

kveðin í reglugerð, er hafnarnefnd R aufarhafnar semur og atvinnu- og samgöngu- 
málaráðuneytið staðfestir.

Herskip, varðskip, björgunarskip og skemmtiskip skulu undanþegin gjöldum til 
hafnarinnar samkvæmt tölulið 2. a, b, og c.

11- gr.Nú má álíta, að tekjur af gjaldstofnuin þeiin, sem heimilaðir eru i 10. gr., 
hrökkvi ekki fyrir árleguin útgjöldum hafnarinnar, og getur þá hafnarnefnd, með 
sérstöku samþvkki alvinnum álaráðuneytisins fyrir hvert ár, ákveðið, að leggja 
megi aukagjöld allt að 10(é á hin ákveðnu gjöld af út- og innfluttum  vörum. Gjöld 
samkvæmt 10. og 11. gr. innheim tir hafnarnefnd, og má taka þau lögtaki.

12. gr.
Reikningsár hafnarsjóðs er alm anaksárið.

!3. gr.
F yrir 1. nóvember ár hvert ber hafnarnefnd að leggja fy rir sveitarstjórn áætlun 

uin tek jur og gjöld hafnarinnar á komandi ári. Sveitarstjórn skal hafa fullsamið 
áætlunina fyrir lok nóvembermánaðar og senda hana síðan atvinnum álaráðuneytinu 
til sam þykktar fvrir árslok, ásam t nauðsynlegum skýringum  á einstökum gjalda- 
og tekjuliðum.

14. gr.
Nú hefir sveitarstjórn í hyggju einhverjar nteiri háttar aðgerðir við höfnina, 

eða hún vill gera einhverjar þær ráðstafanir, er santþykki atvinnum álaráðuneytis- 
ins þarf til, og skal hún þá senda ráðunevtinu sérstaka tillögu um það efni. Skal 
það gert svo tínianlega sem kostur er á, svo að samþvkki ráðuneytisins geti komið 
til áður en hún lætur fjárhagsáætlun hafnarinnar frá sér fara.

15. gr.
Komi það í ljós, þegar fram á árið líður, að óum flýjanlegt sé að sinna ein- 

hverjum aðgerðum utan áæ tlunarinnar, eða fara frant ú r áætluðum fjárhæðum , ber 
hafnarnefnd að tilkvnna það sveitarstjórn í tæka tíð. Fallist hún á tillögur hafnar- 
nefndar, skal þegar leitað samþykkis ráðuneytisins til þess að vikja megi frá á- 
ætluninni. F v rr má ekki framkvæma verkið né stofna til tekjuhallans.



16. gr.
Við lok hvers reikningsárs, og ekki síðar en fyrir febrúarlok, skal hafnarnefnd 

gera reikning yfir tekjur og gjöld hafnarinnar á hinu liðna ári og 'efnahagsreikning 
hennar. Reikningana skal endurskoða og úrskurða á sama hátt og reikninga sveit- arinnar.

Í". gr.
Að öðru leyti skal ákveða með reglugerð, er hafnarnefnd sem ur og ráðuneytið 

staðfestir, allt það, er lýtur að greiðri og hættulausri umferð um höfnina, góðri 
reglu og öðru höfninni viðkomandi, er við þykir eiga. í reglugerðinni má ákveða 
sektir fyrir brot gegn henni, 20—1000 krónur. Sektir samkvæmt lögum þessum 
renna í hafnarsjóð.

!8. gr.Lög þessi öðlast þegar gildi.

G r e i n a r g e r ð .
Á fyrra þingi 1937 báru flutningsm enn þessa frum varps fram  í neðri deild til- 

lögu til þingsályktunar um „að fela ríkisstjórninni að láta á næsta sum ri rannsaka 
möguleika til hafnarbóta á Raufarhöfn og gera áætlun um kostnað við þær“. Var 
tillagan flutt með sérstöku tilliti til síldveiðiflotans og óska, sem uppi hafa verið um 
aukningu síldariðnaðar á Raufarhöfn. Náði hún samþykki deildarinnar á sama þingi.

Á síðastl. sumri lét vitam álaskrifstofan svo framkvæma rannsókn þá, er farið 
var fram á í tillögunni. Hefir vitam álaskrifstofan nú lokið bráðabirgðaáætlun um 
kostnað við hafnarbæ turnar. Að hennar áliti eru skilyrði til framkvæmda á þess- 
um stað sérstaklega hagstæð, miðað við þá aðstöðu, sem þær myndu veita.

Aðalverkið er fólgið i dýpkun og þar með stækkun hafnarinnar. En áætlanirnar, 
sem fyrir liggja, eru þrjár, og kostnaður talsvert mismunandi, eftir því hversu víð- 
tæk dýpkun yrði framkvæmd og hvað hyggt vrði af m annvirkjum  við hafnarbakka.

Frum varpið er í aðalatriðum  samið af hreppsnefnd Presthólahrepps og flutt 
eftir beiðni hennar. En tölur viðvíkjandi kostnaði við hafnarbæ turnar eru miðaðar 
við þá áætlun vitam álaskrifstofunnar, sem gerir ráð fyrir fullri framkvæmd verks- 
ins. Hinsvegar mun mega bæta höfnina mjög mikið fv rir helming eða jafnvel þriðj- 
ung þeirrar upphæðar.


